
Réamhrá 
Tá an polasaí seo ullmhaithe chun tacú le Stiúrthóirí An Foras Pátrúnachta costais a 
éileamh agus chun Ceanglais Tuairiscithe Feabhsaithe na gCoimisinéirí Ioncaim a 
shásamh. 
 
Sprioc 
An sprioc atá leis an bpolasaí seo ná eolas a thabhairt maidir le costais a íocfaidh an 
eagraíocht astu, conas na costais sin a éileamh agus cé na rátaí a bheidh bainteach leis 
na costais sin. Cabhróidh sé leis an eagraíocht buiséadú cuí a dhéanamh agus tuairisciú 
cuí a dhéanamh ar chostais a íocfar.  
 
Na cineálacha gnó a bhféadfadh le Stiúrthóirí éileamh a dhéanamh orthu 
 

• Íocfar costais taistil agus cothabhála (seachas go dtí an oifig) ag rátaí Státseirbhíse le 
Stiúrthóirí ar an gcoinníoll go raibh faofa tugtha ag an Ard-Rúnaí roimh ré. Tá na rátaí 
ábhartha ar an bhfoirm éilimh agus is gá na costais seo a thuairisciú do na Coimisinéirí 
Ioncaim. 

• Is féidir costais a ghearradh nuair a bhíonn ionadaíocht á dhéanamh thar ceann na 
heagraíochta, nuair a bhíonn cruinnithe á reachtáil a bhaineann le gnó na heagraíochta, 
nuair a bhíonn seisiúin oiliúna/seimineáir/comhdháil i gceist a bhaineann le hoideachas, 
bainistíocht scoile, éiteas na scoile nó cúrsaí Gaeilge. 

• Íocfar costas lóistín de réir rátaí Státseirbhíse nuair a bhíonn lóistín riachtanach agus is 
gá admháil den chostas a chur ar fáil don bhord leis an éileamh. 

 
Ní íocfar costais le Stiúrthóirí a ghlacann le ról ar bhord bainistíochta scoile. 
 
Conas éileamh a dhéanamh 
Má bhíonn éileamh le déanamh, ba chóir teagmháil a dhéanamh leis an Ard-Rúnaí. 
Déanfaidh sé fillteán a chur ar bun don iarratasóir ina mbeidh an fhoirm éilimh agus 
fillteán d’admhálacha. Bainfidh gach iarratasóir úsáid as an bhfoirm éilimh sin amháin. 
 
Déanfaidh an Ard-Rúnaí iarratais ó Stiúrthóirí a cheadú uair sa mhí. 
 
Faomhadh 
Glacadh leis an bpolasaí seo ag cruinniú den Bhord Stiúrtha 18/06/2025 agus tá na 
nósanna atá leagtha amach i bhfeidhm ón dáta sin ar aghaidh.  
 
Sínithe:   Pádraig Ó Duibhir 
Cathaoirleach An Foras Pátrúnachta  

